
«2019 – 2022 елларга Татарстан Республикасында
физик культура һәм спортны үстерү»
дәүләт программасын раслау турында»

«2019 – 2022 елларга Татарстан Республикасында
физик культура һәм спортны үстерү»
дәүләт программасы

Программа паспорты

	Программаның исеме
	«2019 – 2022 елларга Татарстан Республикасында физик культура һәм спортны үстерү» дәүләт программасы (алга таба – Программа) 

	Программаның дәүләт заказчысы – координаторы
	Татарстан Республикасы Спорт министрлыгы


	Программаның дәүләт заказчылары
	Татарстан Республикасы Мәгариф һәм фән министрлыгы, Татарстан Республикасы Хезмәт, халыкны эш белән тәэмин итү һәм социаль яклау министрлыгы, Татарстан Республикасы Сәламәтлек саклау министрлыгы, Татарстан Республикасы Финанс министрлыгы, Татарстан Республикасы Мәгълүматлаштыру һәм элемтә министрлыгы, «Татарстан Республикасы Министрлар Кабинеты каршындагы Татарстан Республикасының Икътисадый һәм социаль тикшеренүләр үзәге» дәүләт бюджет учреждениесе, Татарстан Республикасы Төзелеш, архитектура һәм торак-коммуналь хуҗалык министрлыгы, «Татарстан Республикасының Баш инвестиция-төзелеш идарәсе» дәүләт казна учреждениесе, «Татарстан Республикасы Инвестиция-венчур фонды» коммерциягә карамаган оешмасы, Татарстан Республикасы җирле үзидарә органнары (килешү буенча)

	Программаның төп эшләүчесе
	Татарстан Республикасы Спорт министрлыгы


	Программаның максаты
	Татарстан Республикасында физик культура һәм спортны үстерү буенча дәүләт сәясәтен гамәлгә ашыру

	Программаның бурычлары
	1. Татарстан Республикасы халкының физик культура һәм спорт белән даими шөгыльләнүгә, сәламәт яшәү рәвешен алып баруга мотивациясен арттыру.
2. Спорт резервын әзерләү системасын камилләштерү һәм Татарстан Республикасы спортчыларының төбәкара, бөтенроссия ярышларында һәм Россия Федерациясе җыелма командалары составында эре халыкара спорт ярышларында уңышлы чыгыш ясавын тәэмин итү.
3. Физик культура һәм спорт өлкәсендә дәүләт сәясәтенең нәтиҗәлелеген арттыру.
4. Спорт һәм инженерлык инфраструктурасын ныгыту, шулай ук спорт корылмаларының энергетик нәтиҗәлелеген арттыру

	Программаны тормышка ашыру вакытлары
	2019 – 2022 еллар

	Ярдәмче программалар исемлеге
	1. «2019 – 2022 елларга физик культура һәм массакүләм спортны үстерү».
2. «2019 – 2022 елларга югары казанышлар спортын һәм спорт резервын әзерләү системасын үстерү».
3. «2019 – 2022 елларга физик культура һәм спорт өлкәсендә дәүләт сәясәтен камилләштерү».
4. «2019 – 2022 елларга Татарстан Республикасында физик культура һәм спортны үстерү» дәүләт программасы кысаларында социаль һәм инженерлык инфраструктурасын үстерү»

	Еллар һәм чыганаклар буенча бүлеп, Программаны финанслау күләмнәре
	2019 – 2022 елларда Программаны финанслауның гомуми күләме         21 675 386,91 мең сум тәшкил итә, шулардан: 
Татарстан Республикасы бюджеты акчасы исәбеннән –                               19 503 868,7 мең сум, шул исәптән:
2019 елда – 5 438 125,7 мең сум;
2020 елда – 4 952 950,0 мең сум;
2021 елда – 4 556 396,1 мең сум;
2022 елда – 4 556 396,1 мең сум;
җәлеп итәргә планлаштырыла торган федераль бюджет акчасы исәбеннән – 1 753 498,21 мең сум, шул исәптән:
2019 елда – 243 391,3 мең сум;
2020 елда – 1 087 123,37 мең сум;
2021 елда – 174 893,77 мең сум;
2022 елда – 248 089,77 мең сум;
җәлеп итәргә планлаштырыла торган бюджеттан тыш чыганаклар акчасы исәбеннән – 418 020,0 мең сум, шул исәптән:
2019 елда – 72 820,0 мең сум;
2020 елда – 345 200,0 мең сум;
2021 елда – 0,0 мең сум;
2022 елда – 0,0 мең сум.
Программаны финанслау күләмнәре фараз характерында була һәм тиешле финанс елына бюджет проектын формалаштырганда ел саен тәгаенләнергә тиеш.
Федераль бюджет, җирле бюджетлар һәм бюджеттан тыш чыганаклар акчасы күләмнәре ел саен төзелә торган шартнамәләр һәм килешүләр нигезендә билгеләнәчәк

	Программа максатларын һәм бурычларын тормышка ашырудан көтелә торган соңгы нәтиҗәләр (нәтиҗәләрне бәяләү индикаторлары) һәм бюджет нәтиҗәлелеге күрсәткечләре
	Программа чараларын тормышка ашыру 2022 елга түбәндәгеләрне арттыруга ирешергә мөмкинлек бирәчәк: 
халыкның гомуми санында физик культура һәм спорт белән системалы рәвештә шөгыльләнүче халык өлешен 51,4 процентка кадәр;
«Хезмәткә һәм оборонага әзер» (ХОӘ) бөтенроссия физкультура-спорт комплексының сынаулар (тестлар) нормативларын бирүдә катнашкан халыкның гомуми санында «Хезмәткә һәм оборонага әзер» (ХОӘ) бөтенроссия физкультура-спорт комплексының сынаулар (тестлар) нормативларын үтәгән Татарстан Республикасы халкы өлешен                 51,0 процентка кадәр;
сәламәтлекләренең мөмкинлекләре чикләнгән затлар һәм инвалидларның гомуми санында физик культура һәм спорт белән системалы рәвештә шөгыльләнүче бу категориядәге халык өлешен 27,0 процентка кадәр; 
физик культура һәм спорт өлкәсендәге оешмаларның гомуми санында федераль спорт әзерлеге стандартлары нигезендә спорт әзерлеге буенча хезмәт күрсәтүче (шул исәптән физик мөмкинлекләре чикләнгән затлар һәм инвалидлар өчен) оешмалар өлешен 100 процентка кадәр;
спорт әзерлеген гамәлгә ашыручы оешмаларда спорт буенча камилләшү этабында шөгыльләнүчеләрнең гомуми санында спорт әзерлеген гамәлгә ашыручы оешмаларда югары спорт осталыгы этабында шөгыльләнүчеләр өлешен 25 процентка кадәр;
Россия Федерациясенең спорт җыелма командаларына кандидатлар исемлегенә кертелгән спортчылар санын 577 кешегә кадәр; 
спорт билгеләнешендәге объектларның берьюлы хезмәт күрсәтү сәләтен 67,5 процентка кадәр;
100 мең кешегә исәпләгән спорт корылмалары санын                      307 берәмлеккә кадәр;
спорт учреждениеләрен тәэмин итү өчен электр энергиясенең чагыштырма чыгымы (җылытыла торган 1 кв.метр мәйданга исәпләгәндә) – 1 кв.метрга 66,47 кВт × сәгать;
спорт учреждениеләрен тәэмин итү өчен җылылык энергиясенең чагыштырма чыгымы (җылытыла торган 1 кв.метр мәйданга исәпләгәндә) – җылытыла торган 1 кв.метр мәйданга 0,1356 Гкал;
спорт учреждениеләрен тәэмин итү өчен салкын суның чагыштырма чыгымы (1 кешегә (персонал һәм йөрүчеләргә) исәпләгәндә) – 1 кешегә (персонал һәм йөрүчеләргә) 0,1783 куб.метр;
спорт учреждениеләрен тәэмин итү өчен табигый газның чагыштырма чыгымы (газ белән җылытыла торган мәйданның 1 кв.метрына исәпләгәндә) – газ белән җылытыла торган мәйданның 1 кв.метрына 29,85 куб.метр; 
Татарстан Республикасы Спорт министрлыгының ведомство буйсынуындагы мәҗбүри энергетика тикшерүен үткән учреждениеләре (урыннарны арендага алучы учреждениеләрне исәпкә алмыйча) өлешен 100 процентка кадәр;
Татарстан Республикасы Спорт министрлыгының ведомство буйсынуындагы исәпкә алу приборлары белән җиһазландырылган учреждениеләре (урыннарны арендага алучы учреждениеләрне исәпкә алмыйча) өлешен 100 процентка кадәр








